
КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
«Йöзӧс юöртан средствояс юкöнын субсидияяс (грантъяс) сетан       пöрадок вынсьöдöм йылысь» Коми Республикаса Веськöдлан котырлöн 2011 во йирым тöлысь 19 лунся 463 №-а шуöмö вежсьöмъяс                 пыртöм йылысь
Коми Республикаса Веськӧдлан котыр шуис:

1. Пыртны «Йöзӧс юöртан средствояс юкöнын субсидияяс (грантъяс) сетан пöрадок вынсьöдöм йылысь» Коми Республикаса Веськöдлан котырлöн 2011 во йирым тöлысь 19 лунся 463 №-а шуöмö вежсьöмъяс содтӧдын индӧм серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын. 

Коми Республикаса Юралысь




                    В. Гайзер
Сыктывкар

2013 вося моз тӧлысь 15 лун

308 №

Коми Республикаса Веськӧдлан котырлӧн

2013 во моз тӧлысь 15 лунся 308 №-а шуӧм дорӧ 

СОДТӦД

«Йöзӧс юöртан средствояс юкöнын субсидияяс (грантъяс) сетан пöрадок вынсьöдöм йылысь» Коми Республикаса Веськöдлан котырлöн 2011 во йирым тöлысь 19 лунся 463 №-а шуöмö пыртöм
ВЕЖСЬӦМЪЯС
«Йöзӧс юöртан средствояс юкöнын субсидияяс (грантъяс) сетан пöрадок вынсьöдöм йылысь» Коми Республикаса Веськöдлан котырлöн 2011 во йирым тöлысь 19 лунся 463 №-а шуöмын:
Йöзӧс юöртан средствояс юкöнын субсидияяс (грантъяс) сетан пöрадокын, мый вынсьӧдӧма шуӧмӧн (содтӧд): 

1. 13 да 14 пунктъяс гижны тадзи: 

«13. Субсидияяслӧн (грантъяслӧн) средствоясыс лоӧны торъя могаӧн да мукӧд мог серти оз позь видзны.

Субсидия (грант) босьтысь ЙЮС субсидия (грант) средствоясӧн абу торъя мог серти видзӧм, а сідзжӧ найӧс сетан условиеяс торкан вӧчӧмторъяс индӧм дырйи, мыйясӧс аддзӧма Агентствоӧн, Коми Республикаса сьӧм овмӧс министерствоӧн да мукӧд сьӧм видзӧдан канму органъясӧн нуӧдӧм прӧверкалӧн бӧртас серти, субсидияясысь (грантъясысь) средствояссӧ колӧ бӧр бергӧдны татшӧм пӧрадокын:
Коми Республикаса республиканскӧй сьӧмкуд сьӧм торъя мога видзӧм прӧверкалысь акт кырымалан либӧ найӧс сетан условиеяс, медшӧр могъяс да пӧрадок торкан вӧчӧмторъяс индӧм йылысь, мыйяс аддзӧма прӧверкалӧн бӧртас серти, Коми Республикаса сьӧм овмӧс министерствосянь да мукӧд сьӧм видзӧдан канму органъяссянь юӧр босьтан лунсянь 5 уджалан лун чӧжӧн Агентство мӧдӧдӧ субсидия (грант) босьтысь ЙЮС Коми Республикаса республиканскӧй сьӧмкуд сьӧм бӧр бергӧдӧм йылысь письмӧ-уведомление (водзӧ — уведомление);
Субсидия (грант) босьтысь ЙЮС уведомление босьтан кадпассянь 30 лун чӧжӧн (уведомлениеын кӧ абу индӧма мӧд кадколаст) бергӧдӧ Коми Республикаса республиканскӧй сьӧмкудйӧ абу торъя мог серти либӧ найӧс сетан индӧм условиеяс торкӧмӧн видзӧм субсидияяссӧ;

индӧм кадколастӧ уведомление вӧчтӧм дырйи Агентство перйӧ найӧс  ёрдӧн урчитӧм пӧрадокын.

Субсидияяслысь (грантъяслысь) средствояс абу торъя мог серти видзӧм кыскӧ ас бӧрас оланпастэчасӧн индӧм мераяс олӧмӧ пӧртӧмсӧ.

14. Ӧнія финансӧвӧй воын видзтӧм субсидиялысь (грантлысь) колясъяссӧ субсидия (грант) босьтысь ЙЮС колӧ бӧр бегӧдны артмӧдчӧмын индӧм пӧрадокын да кадпасын Коми Республикаса республиканскӧй сьӧмкудйӧ.».

2. Содтыны татшӧм сюрӧса 15 пункт:

«15. Субсидия (грант) босьтысь ЙЮС субсидияяс (грантъяс) сетан условиеясӧ, медшӧр могъясӧ да пӧрадокӧ кутчысьӧм бӧрся индӧм пӧрадокын видзӧдӧ Агентство, Коми Республикаса сьӧм овмӧс министерство да мукӧд сьӧм бӧрся видзӧдан канму орган, сы лыдын прӧверкаяс нуӧдӧмӧн.». 
Матвеева Л. - 2774пас.

